
MËSIMI 55 

 

1. Pse e urrenin farisenjtë Jezusin? 

-Sepse Jezusi u tregoi atyre që Ai ishte Perëndia 

Shpëtimtar. 

 

2. Për çfarë tjetër e urrenin farisenjtë Jezusin? 

-Për shkak se Jezusi u tha atyre që ata ishin mëkatarë dhe 

që Perëndia do t'i dënonte ata nëse nuk pendoheshin. 

 

3. Për çfarë tjetër e urrenin farisenjtë Jezusin? 

-Për shkak se shumë njerëz ndiqnin Jezusin dhe ata ishin 

xhelozë ndaj Jezusit. 

 

4. Nëse Jezusi do të thyente një nga urdhërimet e 

Perëndisë, atëherë  çfarë do të bënin farisenjtë? 

-Ata do ta dënonin Jezusin me vdekje. 

 

5. Pse nuk iu bind Jezusi farisenjve? 

-Sepse ata i kishin ndryshuar urdhërimet e Perëndisë. 

 

6. Si i kishin ndryshuar urdhërimet e Perëndisë farisenjtë? 

-Ata kishin shtuar ligjet e veta tek urdhërimet e Perëndisë, 

duke i bërë kështu ato një gënjeshtër. 

 

7. Pse u zemërua Jezusi me farisenjtë? 

-Sepse Jezusi pa që zemrat e tyre ishin të ngurtësuara. 

 

8. Nga e dinte Jezusi që zemrat e tyre ishin të ngurtësuara? 

-Jezusi mund të shikojë në zemrën e çdo personi. 

-Jezusi e njeh zemrën e çdo njeriu. 

 

9. Pasi Jezusi shëroi këtë burrin me dorën e tharë, çfarë 

bënë farisenjtë? 

-Ata dolën jashtë nga sinagoga dhe filluan të bënin 

komplot sesi ta vrisnin Jezusin. 

 

10. Pse e quanin demonët Jezusin Biri i Perëndisë? 

-Sepse demonët e dinin që Jezusi kishte ardhur nga 

Perëndia At. 

 

11. Pse demonët nuk duan që ti t'i besosh Jezusit? 

-Sepse ata nuk duan që ti t'i shpëtosh fuqisë së tyre. 

 

12. Nga njerëzit që e ndiqnin Atë, sa burra zgjodhi Jezusi 

që të ishin dishepujt e tij të veçantë? 

-Dymbëdhjetë. 

 

13. Si quheshin këta dymbëdhjetë burra. 

-Apostuj. 

 

-Pasi Jezusi i kishte zgjedhur dymbëdhjetë apostujt e Tij, 

Ai vazhdoi të mësonte njerëzit. 

 

Le të lexojmë Marku 4:1 

 

1-Pastaj nisi përsëri të mësojë në breg të detit; dhe 

rreth tij u mblodh një turmë aq e madhe, sa që ai hyri në  

barkë dhe rrinte ulur në det, ndërsa gjithë turma ishte në 

tokë pranë detit. 

 

-Për shkak të turmës, Jezusi u ul në një varkë në liqen 

ndërsa njerëzit dëgjonin nga bregu i liqenit. 

 

Le të lexojmë Marku 4:2a 

 

2-Dhe ai u mësonte atyre shumë gjëra në shëmbëlltyra. 

 

-Jezusi i mësonte njerëzit me shëmbëlltyra. 

 

-Çfarë është një shëmbëlltyrë? 

 

-Një shëmbëlltyrë është një tregim që të mëson të vërtetat 

e Perëndisë. 

 

-Pse filloi Jezusi t'i mësonte njerëzit me shëmbëlltyra? 

 

-Megjithëse shumë njerëz e ndoqën Jezusin, ata nuk 

besonin tek Ai. 

 

-Megjithëse shumë njerëz e ndoqën Jezusin, ata nuk 

besonin tek mësimi i Tij. 

 

-Shumë njerëz e ndiqnin Jezusin vetëm për të parë sesi Ai 

shëronte njerëzit, por ata nuk i besonin mësimit të Tij. 

 

-Shumë njerëz e ndiqnin Jezusin vetëm për të parë sesi Ai 

largonte demonët nga njerëzit, por ata nuk i besonin 

mësimit të Tij. 

-Për shkak se shumë njerëz nuk i besonin mësimit të Tij, 

Jezusi filloi t'i mësonte njerëzit me shëmbëlltyra.  

 

-Ndërsa Jezusi po jepte mësim, Ai u mësoi njerëzve 

shëmbëlltyrën e mbjellësit. 

 

Le të lexojmë Marku 4:2b-12 

 

2b-Dhe u thoshte atyre në mësimin e tij: 

3-``Dëgjoni! Ja, doli mbjellësi të mbjellë. 

4-Dhe ndodhi që kur hidhte farën, një pjesë e farës ra 

gjatë rrugës dhe zogjtë e qiellit erdhën dhe e hëngrën. 

5-Një pjesë tjetër ra në gurishte, ku nuk kishte shumë 

dhe dhe mbiu menjëherë, sepse s'kishte një tokë të thellë. 

6-Por, kur doli dielli, u dogj; dhe me që nuk kishte 

rrënjë, u tha. 

7-Një pjesë tjetër ra midis ferrave; ferrat u rritën, e 

mbyten dhe nuk dha fryt. 

8-Një pjesë tjetër ra në tokë të mirë, dhe solli frut që 

rritej, dhe u zhvillua për të dhënë njëra tridhjetë, tjetra 

gjashtëdhjetë dhe tjetra njëqind''. 

9-Pastaj ai u tha atyre: ``Kush ka veshë për të dëgjuar, 

le të dëgjojë!''. 

10-Tani kur [Jezusi] ishte vetëm, ata që i rrinin përreth 

bashkë me të dymbëdhjetët e pyetën për shëmbëlltyrën. 

11-Dhe ai u tha atyre: ``Juve u është dhënë të njihni 

misterin e mbretërisë së Perëndisë; kurse atyre që janë 

përjashta të gjitha këto jepen me shëmbëlltyra, 

12-Që: "Duke parë, të shohin, por të mos vën re; edhe  

duke dëgjuar, të dëgjojnë, por të mos kuptojnë, se mos 

pendohen dhe mëkatet u falen"''. 

 

-Ata njerëz që nuk besonin te Jezusi nuk do ta kuptonin 

shëmbëlltyrën. 

 

-Por ata njerëz që besonin te Jezusi do ta kuptonin 

shëmbëlltyrën dhe do të mësonin më shumë për Perëndinë. 

 

-Perëndia do të të mësojë ty vetëm nëse ti do ta njohësh të 

vërtetën. 

 

-Nëse ti nuk do ta njohësh të vërtetën, atëherë Perëndia 

nuk do të mësojë ty. 

 

-Kur dishepujt e Jezusit i kërkuan Atij t'ua tregonte 

kuptimin e shëmbëlltyrës, ja se çfarë tha Jezusi: 

 

Le të lexojmë Marku 4:13-14 

 

13-Pastaj u tha atyre: ``Nuk e kuptoni këtë shëmbëlltyrë? 

Po atëhere si do t'i kuptoni të gjitha shëmbëlltyrat e tjera? 

14-Mbjellësi mbjell fjalën. 

 

-Në shëmbëlltyrë, cila është fara? 

 

-Fara është Fjala e Perëndisë. 

 

-Në shëmbëlltyrë, kush është mbjellësi? 

 

-Mbjellësi është ai që po jep mësim nga Fjala e Perëndisë. 

-Jezusi tha që ashtu siç ka toka të ndryshme për të mbjellë, 

kështu ka edhe zemrat të ndryshme në të cilat mbillet Fjala 

e Perëndisë. 

 

-Jezusi tha që disa zemra të njerëzve janë si një rrugë. 

 

Le të lexojmë Marku 4:15 

 

15-Ata gjatë rrugës janë ata në të cilët mbillet fjala; por 

pasi e kanë dëgjuar atë, vjen menjëherë Satanai dhe ua heq 

fjalën e mbjellë në zemrat e tyre. 

 

-Si është toka e një rruge? 

 

-Është shumë e fortë. 

 

-Pse është shumë e fortë? 

 

-Sepse shumë njerëz ecin në të. 

 

-Nëse një bujk mbjell farën në një rrugë të fortë, a do të 

japë prodhim? 

 

-Jo. 

 

-Pse jo? 

 

-Për shkak se rruga është e fortë, fara nuk do të mund të 

hyjë në tokë. 

-Pastaj, zogjtë ose kafshët do të vijnë dhe do ta marrin 

farën kështu që ajo nuk do të rritet. 

 

-Jezusi tha që zemrat e disa njerëzve janë si rruga e fortë. 

 

-Cilët njerëz janë si një rrugë? 

 

-Zemrat e këtyre njerëzve janë të forta. 

 

-Fjala e Perëndisë nuk mund të hyjë në zemrat e tyre. 

 

-Këta njerëz nuk duan të dëgjojnë për Perëndinë. 

 

-Këta njerëz nuk duan që Perëndia t'i mësojë ata. 

 

-Këta njerëz nuk duan ta ndjekin Perëndinë. 

 

-Këta njerëz duan vetëm të ndjekin rrugët e paraardhësve 

të tyre.  

 

-Kur këta njerëz e dëgjojnë Fjalën e Perëndisë, ata e 

harrojnë shumë shpejt atë. 

 

-Pastaj, vjen Satani dhe e merr Fjalën e Perëndisë nga ata. 

 

-A është zemra jote si një rrugë? 

 

-Jezusi tha që zemrat e disa njerëzve janë si gurishte. 

Le të lexojmë Marku 4:16-17 

 

16-Po ashtu ata që e marrin farën mbi nje gurishte janë 

ata që, kur e kanë dëgjuar fjalën, e pranojnë menjëherë me 

gëzim; 

17-por nuk kanë rrënjë në vetvete, dhe janë të 

përkohshëm; dhe kur vjen mundimi ose përndjekja për 

shkak të fjalës, skandalizohen menjëherë. 

 

-Si është toka e një gurishtje? 

 

-Është një tokë e cekët. 

 

-Pse është tokë e cekët? 

 

-Sepse gurët janë nën sipërfaqe. 

 

-Nëse një bujk mbjell në një tokë gurishte, a do të japë 

prodhim? 

 

-Jo. 

 

-Pse jo? 

 

-Sepse toka është e cekët dhe rrënjët nuk mund të shkojnë 

shumë thellë në tokë. 

 

-Jezusi tha që zemrat e disa njerëzve janë si gurishtja? 

 

-Cilët njerëz janë si gurishtja? 

-Në sipërfaqe, këta njerëz thonë që i besojnë Perëndisë, 

por thellë brenda tyre nuk kanë rrënjë. 

 

-Këta njerëz thonë që i besojnë Perëndisë, por kur vijnë 

problemet, ata i kthejnë shpinën të vërtetës së Perëndisë. 

 

-Këta njerëz thonë që i besojnë Perëndisë, por kur të tjerët 

tallen me ta, ata i kthejnë shpinën të vërtetës së Perëndisë. 

 

-Këta njerëz thonë që i besojnë Perëndisë, por kur kanë 

frikë nga magjitë, ata i kthejnë shpinën të vërtetës së 

Perëndisë. 

 

-A është zemra jote si gurishte? 

 

-Jezusi tha që zemrat e disa njerëzve janë si toka midis 

ferrave. 

 

Le të lexojmë Marku 4:18-19 

 

18-Ata përkundrazi të cilët e marrin farën midis 

ferrave, janë ata që e dëgjojnë fjalën, 

19-por shqetësimet e kësaj bote, mashtrimet e pasurisë 

dhe lakmitë për gjëra të tjera që hynë, e mbyten fjalën dhe 

ajo bëhet e pafrytshme. 

 

-Si mund të jetë një tokë me shumë ferra? 

 

-Është tokë që nuk është punuar më parë. 

-Nëse një bujk do të mbillte farën në një tokë me shumë 

ferra, a do të japë prodhim? 
 

-Jo. 
 

-Pse jo 
 

-Sepse gjembat do ta shpojnë bimën. 
 

-Jezusi tha që zemrat e disa njerëzve janë si toka me 

shumë ferra. 
 

-Cilët njerëz janë si toka me shumë ferra? 
 

-Këta njerëz thonë që besojnë në Perëndinë, por dëshirat e 

tyre janë më të rëndësishme se Perëndia për ta. 
 

-Këta njerëz thonë që besojnë në Perëndinë, por dëshira 

për të pasur më shumë para është më e rëndësishme se 

Perëndia për ta. 
 

-Këta njerëz thonë që besojnë në Perëndinë, por dëshira 

për të pasur një shtëpi të madhe apo të kenë më shumë 

bagëti apo më shumë gjëra është më e rëndësishme se 

Perëndia për ta. 
 

-A është zemra jote si toka me shumë ferra? 
 

-Jezusi tha që zemrat e disa njerëzve janë si një tokë e 

mirë. 
 

Le të lexojmë Marku 4:20 

20-Kurse ata që e morën farën në tokë të mirë, janë ata 

që e dëgjojnë fjalën, e pranojnë dhe japin fryt: një 

tridhjetë, tjetri gjashtëdhjetë dhe tjetri njëqind''. 

 

-Si është një tokë e mirë? 

 

-Është një tokë e cila ka qenë e punuar mirë. 

 

-Nëse një bujk mbjell në një tokë të mirë, a do marrë 

prodhim? 

 

-Po. 

 

-Pse? 

 

-Sepse toka nuk është e fortë. 

 

-Sepse toka është e thellë. 

 

-Sepse toka nuk ka ferra. 

 

-Sepse toka është e punuar mirë. 

 

-Cilët njerëz janë si toka e mirë? 

 

-Këta njerëz e dëgjojnë Fjalën e Perëndisë, e besojnë atë 

komplet dhe prodhojnë shumë frut. 

 

-Këta njerëz e dinë që ata kanë lindur në mëkat. 

-Këta njerëz e dinë që mëkatet e tyre meritojnë vdekjen e 

përjetshme. 

 

-Këta njerëz e dinë që vetëm Perëndia mund t'i shpëtojë 

ata. 

 

-Këta njerëz besojnë në Jezusin Shpëtimtar. 

 

-Këta njerëz besojnë në Fjalën e Perëndisë dhe prodhojnë 

shumë frute. 

 

-A është zemra jote si një tokë e mirë? 


